
PAGTULUN-AN 12: PAGHIGUGMA SA DIOS

Gina-ingon nga ang Sanskrit nga pinulongan adunay 96 ka mga
pulong alang sa konsepto sa gugma, ang karaang Persya adunay
80, og ang Griyego nga pinulongan adunay tulo ka mga pulong sa
gugma, samtang ang Iningles adunay usa lamang. Bisag unsa man
ka daghan ang mga pulong mga magamit nimo aron sa
pagpahayag sa imong gugma alang sa usa ka tawo, kasagaran
makita nimo nga ang mga pulong dili igo aron bug-os nga
ipahayag kon unsa ang imong ginabati. Kon imong nasinatian
kanang kawalay katakos nga ipaambit ang gugma, mahimong
buot nimong basahon aron makita kon unsa nimo gihigugma ang
usa ka tawo sa dihang dili igo ang mga pulong.

Samtang ang Bibliya nag-
awhag kanato aron daygon
ang Dios uban ang atong
tingog pinaagi sa kanta, og
himayaon Siya pinaagi sa
pagstorya bahin sa lyang
kaayo, kini maoy klaro nga
ang pulong lamang dili igo.
Ang atong gugma sa Dios
kinahanglan ipahayag mismo
sa mas dako, mas bug-os nga
mga paagi. Busa, ang Bibliya
sab nagsugo kanato nga
higugmaon ang Ginoo uban
ang tanan natong
kasingkasing, kalag,
hunahuna og kusog.



Ang Pulong sa Dios
nagtudlokanato aron
ipahayag og ipakita ang
atong gugma alang sa
Dios nga labaw pa sa
mga pulong lamang. Ang
pamilyar nga sugo nga
“Kinahanglan nga
higugmaon mo ang
Ginoo nga imong Dios sa
tibuok mong
kasingkasing, sa tibuok
mong kalag, sa tibuok
mong salabotan ug sa
tibuok mong kusog”
giingon sa makadaghang
higayon diha sa Bibliya.
Gibalik-balik sa labing
menos unom ka higayon
diha sa basahon sa
Deuteronomio, gihatag
ingon tawag ngadto sa
katawhan sa Dios diha sa
basahon sa Josue, og
gitala diha sa tulo ka
mga ebanghelyo, kining
“Ikaduhang Labing
Mahinungdanong Sugo”
maoy klarong usa ka
sukaranan nga panudlo
alang sa Kristohanong
kinabuhi.

Hunong sa makadiyot lamang og ikonsiderar ang mahimayaong
bahandi sa grasya nga gihatag sa Ginoo kanimo. Ang imong
kasingkasing kinahanglang modako sa gugma alang Kaniya! Dili kini
lisod nga mobatig gugma alang sa Dios sa nagalabing mga adlaw.
Gipanalanginan kita aron mabilang isip lyang mga anak, og kanang
pamati nga adunay pamilya og gipanag-iyahan kinahanglan igo
aron palihokon sa sulod nato ang dako og malungtarong gugma. Sa
ing-anang mga panahon nga ang atong kinabuhi sa pag-ampo
maoy puno sa mga pulong sa pagsimba og pagdayeg alang sa atong
dakong Dios!

Ang Pulong sa Dios nagtudlokanato aron ipahayag og ipakita ang atong
gugma alang sa Dios nga labaw pa sa mga pulong lamang. Ang pamilyar
nga sugo nga “Kinahanglan nga higugmaon mo ang Ginoo nga imong Dios
sa tibuok mong kasingkasing, sa tibuok mong kalag, sa tibuok mong
salabotan ug sa tibuok mong kusog” giingon sa makadaghang higayon
diha sa Bibliya. Gibalik-balik sa labing menos unom ka higayon diha sa
basahon sa Deuteronomio, gihatag ingon tawag ngadto sa katawhan sa
Dios diha sa basahon sa Josue, og gitala diha sa tulo ka mga ebanghelyo,
kining “lkaduha sa Labing Mahinungdanong Sugo” maoy klarong usa ka
sukaranan nga panudlo alang sa Kristohanong kinabubhi.

Ang isulti nga gihigugma nato ang Ginoo uban ang tanan natong
kasingkasing nagpasabot nga ang atong tibuok kasingkasing nalukop sa
atong gugma alang sa Dios og nga gihigugma nato ang walay laing tawo
gawas Kaniya. Samtang daw balaanon kana sa unang pagtan-aw, dili
gayud kana mao ang sulti sa Bibliya. Ang Pulong tin-aw sa pagtudlo
kanato nga higugmaon ang atong mga isigkatawo, og bisan sa
paghigugma sa atong mga kaaway! Apan, kinahanglan natong tinguhaon
una ang sa Dios ingon ang nag-unang relasyon sa atong kinabuhi.
Kinahanglan natong ipadayon ang atong relasyon Kaniya diha sa usa ka
mas dako og mas tinuyo nga paagi kaysa sa atong ipadayon ang bisan
unsang lain pang interes. Gisugo kita nga walay laing mga dios atubangan
Kaniya, busa ang prayoridad sa gugma sa atong kasingkasing iya ngadto
sa Ginoo.

Ang Bibliya klaro sa pag-ingon nga gihimo kita diha sa imahe sa Ginoo.
Kana nagpasabot nga kinahanglan klaro kaayong makita kanato ang lyang
kinaiya! Ang usa ka Iningles nga klerigo og magsusulat, nga si Charles

Caleb Colton (1780-1832) iladong misulti, “Ang imitasyon maoy tim-os
kaayo nga porma sa pag-ulog-ulog.” Samtang dili nato ginatumong nga
ulog-ulogan ang Dios, segurado nga mahimo natong ipakita ang atong
gugma alang Kaniya pinaagi sa pagsundog Kaniya og sa pagpakita sa
lyang larawan. Bisan pa niana, nasayod kita nga kasagaran dili nato
kanawong ang sama sa Dios sa atong matag adlaw nga kinabubhi.
Makasala kita og mapakyas sa lyang hingpit nga sukdanan. Gihapon, ang
paghigugma sa Dios uban ang tibuok natong kalag makasulti sa pagtubo
diha sa pagkasusama kang Kristo og sa pagpadayon sa pagkabalaan.
Bahin kini sa pagkamasulundon og sa pagbalaan. Apan, ayawg kabalaka
sa paghunahuna nga kinahanglan nimong hingpiton ang pagkasusama
kang Kristo sa imong kaugalingon, o nga kinahanglan nimong batasanon
ang pagkamasulundon aron sa paghigugma sa Ginoo uban ang tanan
nimong kalag. Ang 1 Mga Taga Tesalonica 5:23 nagsulti, “Hinaot unta nga
ang Dios nga naghatag kanatog kalinaw hingpit nga maghimo kaninyong
balaan aron walay makitang salawayon sa tibuok ninyong pagkatawo—sa
espiritu, kalag ug lawas hangtod sa pag-abot sa atong Ginoong Jesu-
Cristo.” Dili lang Niya kita unang gihigugma aron higugmaon nato Siya (1
Juan 4:19), lyaha sab ginapasiugda og ginatrabaho ang atong pagbalaan
aron nga mahimo natong ipadayon ang pagkabalaan og trabahoon ang
pagkasusama ni Kristo.

Karon, hunahunaa ang bahin sa usa ka tawo kinsa imong
gihigugma. Ang kalagmitan nakaila kaayo ka bahin kanila. Tingali
migahin na kag daghang mga oras sa pag-ila kanila og sa
pagpangita kon kinsa gayud sila, unsa ang ilang gihigugma, sa
unsang paagi sila naghunahuna, og kon unsa ang nagapahimo
kanilang espesyal kon itandi ngadto sa uban. Ang paghigugma sa
Dios uban ang tanan natong salabotan nagpasabot nga makakat-on
ka og makaila sab niini nga matang sa mga butang bahin sa Dios.
Ang hustong paghunahuna bahin sa Dios maoy gikan sa pagtuon og
pagpamalandong sa Bibliya og sa pagtulon-an sa Bibliya nga imong
madawat. Kinahanglan gayud nimo mailhan kon kinsa ang Dios sa
Bibliya aron tinuod ka nga makaila kon kinsa gayud ang imong
ginahigugma. Ang sayop nga mga panghunahuna bahin sa Dios
mangulo sa paghigugma sa sayop nga mga dios. Bisan tuod ang
seryosong pagtuon sa Dios tingali daw walay kalabotan ngadto sa
ginabati nga atong ginadait sa gugma, ingon nga ang atong mga
panabot sa kon kinsa ang Dios nagkadugang, ang atong gugma
alang Kaniya pagapadaghanon sab.

Ang hustong
panghunahuna bahin sa
Dios maoy gikan sa
pagtuon og
pagpamalandong sa
Bibliya og sa panulon-an
sa Bibliya nga imong
nadawat. Kinahanglan
nimong mailhan kon
kinsa gayud ang Dios sa
Bibliya aron tinuod
nimong mailhan kon
kinsa kining imong
gihigugma.



Kauban sa mga gasa sa grasya nga gihatag sa Dios kanato, gihatagan sab
kita Niyag mga talento og mga abilidad, panglawas og kusog. Ang
paghigugma sa Dios uban ang tanan nimong kusog nagpasabot sa
paggamit sa imong mga gasa, imong mga talento, og imong mga
kapanguhaan aron pag-alagad Kaniya. Adunay daghang mga paagi sa
paggahin sa imong oras og kusog niining kalibotana. Ang uban niining
mga oportunidad daw maayo og sa makatarunganong paagi dili kini
makadaot. Apan, daghan sa mga niini wala kaayoy pulos! Ang Ginoo
takos sa atoang una og labing maayong mga halad. Mahimuot Siya sa
atong pagpahayag sa gugma alang Kaniya kon atoang gamiton ang mga
gasa nga lyahang gihatag kanato — ang atong kusog!—alang sa lyang
himaya.

Ang paghigugma sa Dios niini nga paagi nagpasabot sa paghigugma sa
Dios uban ang matag bahin sa atong pagkatawo. Kon ang pagka-igo o
pagka-haom nga makahatag sa gugma sa Dios pinaagi niini nga
sumbanan daw hilabihan ra kaayo kanimo, ayaw kahadlok! Labaw pa
kitang nasangkapan aron higugmaon ang Dios tungod sa kon unsa ang
lyang gibuhat na alang kanato. Giseguro na sa Dios, pinaagi kang Kristo
Jesus, nga libre kita sa pagbaton og usa ka personal nga relasyon uban
Kaniya. Una kita Niyang gihigugma. Tungod sa lyang dakong gugma alang
kanato, kita nakahimo sa paghigugma Kaniya pabalik.

SA PAGSUBLI

e Ang “lkaduha sa Labing Mahinungdanong Sugo” mao ang usa ka
sukaranang panudlo alang sa Kristohanong kinabubhi.

e Ang paghigugma sa Dios uban ang tanan natong kasingkasing
nagpasabot nga gitinguha nato una ang Dios isip mao ang nag-
unang relasyon sa atong kinabubhi.

e Ang paghigugma sa Dios uban ang tanan natong kalag
nagpasabot sa pagpadayon sa pagkahimong susama ni Kristo og
Pagkabalaan

e Ang paghigugma sa Dios uban ang tibuok natong salabotan
nagpasabot nga naghunahuna kita sa hustong paagi bahin sa
Dios pinaagi sa pagtuon sa lyang Pulong aron mahimo kitang
makaila pag mas maayo Kaniya.

www.pagkadisipolo.org



. Ang paghigugma sa Dios uban ang tanan natong kusog
nagpasabot nga gigamit nato ang tanan natong mga gasa og
mga kapanguhaan nga gihatag sa Dios kanato alang sa lyang
himaya og alang sa lyang mga katuyoan, sa paghatag Kaniya
sa atong kinamaayohan.

ANG IMONG IKASULTI

. Hain niining upat ka mga paagi sa paghigugma sa Dios ang
labing sayon alang kanimo? Hain sa mga niini ang lisod
kaayo? Sa praktikal nga pagkasulti, sa unsang paagi nimo
ipalambo ang imong abilidad sa paghigugma sa Dios nga
patas sa matag usa niining mga paagi?

. Dayga ang Dios karon alang sa kon unsang paagi ka Niya
unang gihigugma, og hangyoa Siya nga kadliton pag-usab ang
imong gugma alang Kaniya pabalik.

